
Уводзіны. Бяспека жыццядзейнасці ахоплівае шэраг накірункаў, у 

тым ліку тэхнасферную бяспеку, радыяцыйную бяспеку, экалагічную 
бяспеку, харчовую бяспеку, энергетычную бяспеку і г. д. [1–3, 9, 15, 
20, 21, 23–25, 29, 30, 34]. 

Паспяховаму выкананню вучэбнай, вучэбна-метадычнай і 
навуковай дзейнасці ў вышэйшай школе па пытаннях бяспекі 
жыццядзейнасці садзейнічае развіццё і ўмацаванне міжнароднага 
супрацоўніцтва ў дадзенай галіне [13, 16, 22]. 

Асноўная частка. Кафедра бяспекі жыццядзейнасці УА БДСГА 
ажыццяўляе актыўнае міжнароднае супрацоўніцтва з вядучымі 
замежнымі навучальнымі і навуковымі ўстановамі па праблемах 
бяспекі жыццядзейнасці (Аўстрыя, Вялікабрытанія, Германія, Індыя, 
Казахстан, Нідэрланды, Польшча, Расія, Узбекістан, Украіна, Чэхія, 
Швейцарыя) [22]. 

За апошнія 5 гадоў супрацоўнікі кафедры БЖД прадставілі 59 
дакладаў на замежных науковых канферэнцыях і апублікавалі 86 работ 
у навуковых часопісах і зборніках (табліца). 
 

Публікацыі кафедры БЖД у замежных выданнях 
 

Паказчыкі Гады 
2017 2018 2019 2020 2021 

Навуковыя артыкулы 
ў часопісах і зборніках  5 6 7 7 7 

у т. л. артыкулы ў БД 
Scopus / Web of Science 1 2 1 1 2 

Матэрыялы 
канферэнцый 7 18 16 6 7 

Даклады на 
канферэнцыях 10 18 17 6 8 

 
Найбольшая актыўнасць у галіне міжнароднага супрацоўніцтва 

кафедры БЖД адзначана ў Германіі, Казахстане і Расіі. 

Міжнароднае супрацоўніцтва з нямецкімі калегамі ажыццяўляецца 
перш-наперш па пытаннях харчовай і экалагічнай бяспекі па такіх 
накірунках, як удзел у сумесных навуковых праектах з публікацыяй іх 
вынікаў, выступленне з дакладамі на навуковых канферэнцыях з 
публікацыяй у нямецкіх выданнях, даследаванне нямецкага вопыту з 
публікацыяй адпаведных матэрыялаў у беларускіх выданнях, 
прыцягненне вядучых нямецкіх навукоўцаў для рэцэнзавання вучэбна-
метадычных і навуковых работ [4–8, 11, 12, 17–19, 31, 36]. 

З расійскімі партнёрамі дыялог ідзе па пытаннях тэхнасфернай, 
экалагічнай і харчовай бяспекі, у тым ліку па праблемах падрыхтоўкі 
спецыялістаў па ахове працы і бяспецы жыццядзейнасці [10, 14]. 

З казахстанскімі калегамі актыўнае міжнароднае супрацоўніцтва 
таксама ажыццяўляецца па пытаннях тэхнасфернай, экалагічнай і 
харчовай бяспекі. Асаблівае месца ў міжнародным супрацоўніцтве 
паміж кафедрай БЖД УА БДСГА і Рэспублікай Казахстан займае 
падрыхтоўка кадраў вышэйшай кваліфікацыі для нашых казахстанскіх 
патнёраў сумесна з вядучымі казахстанскімі навукоўцамі. 

Доктар сельскагаспадарчых навук, прафесар В. М. Босак 
ажыццяўляе навуковае кансультаване дактарантаў Паўднёва-
Казахстанскага дзяржаўнага ўніверсітэта імя М. Ауэзава па 
спецыяльнасці 6D073100 – Бяспека жыццядзейнасці і ахова 
навакольнага асяроддзя: 

– К. С. Дасаліева (тэма дысертацыі «Даследаванне ўплыву 
структуры аўтамабільных дарог «земляное пакрыццё – асфальтабетон» 
на бяспеку жыццядзейнасці пры эксплуатацыі», дысертацыя паспяхова 
абаронена ў 2018 г.); 

– А. Д. Байбатаевай (тэма дысертацыі «Распрацоўка тэхналогіі 
біяіндыкацыі і біярэмедыяцыі глебаў г. Шымкент, забруджаных 
цяжкімі металамі (As, Pb, Cd)», навуковая стажыроўка 
А. Д. Байбатаевай на базе УА БДСГА адбылася з 27 лістапада па 26 
снежня 2019 г.); 

– Н. М. Сулейменава (тэма дысертацыі «Ацэнка эндагеннай 
пажарнай небяспекі на вугальных шахтах па складу газаў у руднічнай 
атмасферы», навуковая анлайн-стажыроўка Н. М. Сулейменава на базе 
УА БДСГА адбылася з 20 красавіка па 20 траўня 2020 г.); 

– Т. Т. Заурбекава (тэма дысертацыі «Распрацоўка ўтылізацыі 
вытворчага пылу прадпрыемства па выпуску валакніста-цэментных 
вырабаў з мэтай зніжэння яго ўплыву на навакольнае асяроддзе», 

навуковая анлайн-стажыроўка Т. Т. Заурбекава на базе УА БДСГА 
паспяхова прайшла з 19 красавіка па 19 траўня 2021 г.). 

Асноўныя вынікі сумесных беларуска-казахстанскіх навуковых 
даследаванняў апублікаваны ў вядучых замежных часопісах, якія 
ўваходзяць у БД Scopus і Web of Science, навуковых часопісах і 
зборніках Рэспублікі Беларусь і Рэспублікі Казахстан, выданнях УА 
БДСГА [2, 26–28, 32, 33, 35, 37, 38]. 

Заключэнне. Развіццё міжнароднага супрацоўніцтва паміж 
кафедрай БЖД УА БДСГА і замежнымі вышэйшымі навучальнымі і 
навуковымі ўстановамі садзейнічае развіццю вучэбных і навуковых 
сувязяў як непасрэдна кафедры БЖД, так і УА «Беларуская 
дзяржаўная сельскагаспадарчая акадэмія» і Рэспублікі Беларусь. 

Аннотация. Приведены результаты международного сотрудниче-

ства кафедры БЖД УО БГСХА в сфере обеспечения безопасности 
жизнедеятельности на современном этапе развития общества. 

